
Аннотация: Ўзбек мусиқа санъатига бағишланган рисолаларда кўтарилган масалалар 
ҳозирги замон бошланғич мусиқа назариясига яқин туради. Лекин уларда Шарқ халқлари 
мусиқаси тарихининг амалий томонлари билан боғлиқ бўлган масалалар ҳам борки, 
ҳозирги замон мусиқа назариясида булар умуман учрамайди. Ўрта аср олимлари кўпроқ 
мусиқа назарияси муаммоларини ҳал этишда мақом мусиқаси билан муҳофаза қилган. 
Бунда улар мақомлардаги парда (тон, ярим ва чорак тонлар) мисолида таҳлил этишган. 

Калит сўзлар: мусиқа, нағма, фолклор, парда, тон, мусиқа назарияси, товуш, мақом, 
буд, илми-талиф, илму-ийқо, чолғу.

Мусиқа асарларини ташкил этадиган элементларнинг энг кичик бирлиги айрим мусиқа 
товуши (тон) бизгача етиб келган назарий китобларда “Нағма” ибораси билан аталган. 
Ўзининг баланд-пастлиги билан муайян нуқта (парда) чегарасида маълум вақтгача чўзилиб 
турадиган товуш “нағма” деб аталади.

Мусиқага оид назарий рисолалалардан “нағма” мусиқага боғлиқ бўлмаган бошқа хил 
товушлардан кескин фарқ қилади. Улар маълум хусусиятларга эга бўлади. Масалан, ин-
соннинг қўпол овози, созланмаган чолғуларнинг овози нағма саналмайди.

Мусиқада нағма икки хил бўлади: 
- Нағмаи қавлий – яъни  инсон товуши:
- Нағмаи феълий – мусиқа асбобларидан чиқадиган сунъий овоз.
Баланд-пастлиги жиҳатидан турлича бўлган икки хил нағмадан “буд” ҳосил бўлади. Буд 

- икки нағма бирикмаси ва икки товуш оралиғида пайдо бўладиган интервал маъносини 
беради. Шундай қилиб, Шарқ мусиқа назариясида ҳозирда кўп қўлланилмаётган турли 
иборалар мавжуддир. 

Ўтмиш олимлари томонидан мусиқа назариясига бағишлаб яратилган рисолалар мусиқа 
санъатининг монодия (ривожланган бир овозли мусиқа) га асосланган эди. Ушбу рисола-
ларда биринчи бўлим (илми-талиф) – овозларнинг ўзаро муносабатлари, товуш қаторларни 
ўрганишга, иккинчи бўлим эса илму-ийқо, яъни, мусиқий ритм тўғрисидаги таълимотдан 
иборат бўлган. ХV асрнинг иккинчи ярмида яшаб ўтган ва ўтмишдошлари Ал-Фаробий, 
Ибн Сино, Абдулқодир Мароғийларнинг  мусиқа назариясига  оид асосий илмий ғояларни 
давом эттирган ҳамда ривожлантирган шоир Абдурахмон Жомийнинг (1414-1492)  “Мусиқа 
ҳақида рисола”си  ана шундай асарлардан ҳисобланади.

Абдураҳмон Жомий ҳам ўтмишдошлари сингари овозларнинг интервал ҳамда ўзаро му-
носабатларни, улар торнинг қисмлари нисбатидан холи ҳолда асосий жинс  – товуш қатор 
(тетрахорд ва пентахорд)ларни ташкил қилиши ҳамда улардан жам – (парда)лар ташкил 
этиш усулини кўрсатади. 

Оғзаки анъанадаги касбий мусиқа маҳсули - ўн иккита мақомдан келиб чиқиб, Жо-
мий асосий товуш қаторларни ўн етти поғонали гамма ҳосил қилувчи ўн етти бўлакка 
бўлади, кейинчалик товуш қатор асосини ўзбек мусиқасига хос бўлган миксолидий ла-
дига мувофиқ етти поғонали гамма ташкил қилиши аниқланди. Шундай қилиб, юқорида 
баён этилган рисолалардаги назарий фикрлар сарой ва шаҳар доирасида оммалашган бой, 

ривожланган мусиқа санъати ажойиб куйлар ижодкори, ижрочилари бўлган Ўрта аср ба-
стакорлари профессионаллашди, халқ мусиқа заминида ўсди ва ривожланди, ижод этиш-
нинг қатъий қоидалари эса халқ мусиқа амалиётининг қўшимча ижодий қайта ишлаши 
натижаси бўлди.

Ўзбек халқининг ХVI-ХIХ асрлардаги мусиқа маданияти ХVI асрнинг иккинчи ярми-
даги ўзаро урушлар шаҳарларнинг бошлаб вайронага айланиши, Марказий Осиё халқ ом-
масининг қашшоқланишига олиб келди.

ХXII ва ХVIII асрларда  феодал тарқоқлик кучайди. Катта феодал давлат алоҳида хон-
ликлар Бухоро, Хива ҳамда Қўқон хонликларига бўлиниб кетди. Бундай бўлиниш ўзбек 
халқининг мусиқа маданиятида ҳам акс этди. Ўзбек хонлари саройидаги мусиқий ҳаёт, 
асосан, Темурийларнинг Ҳирот ва Самарқанд саройларидаги анъаналарни давом эттиради, 
кўпгина шоир ва мусиқачилар Бухородаги Шайбонийлар саройига, бир қисми эса Хоразм-
га кўчади. Бухоро ва Хоразмнинг аралаш ўзбек ва тожик мусиқали поэтик анъаналари 
янада тараққий топиши ана шулар билан изоҳланади. 

ХVI аср шоир ва мусиқачилари. ХVI аср шоирлари ва мусиқачилари, шунингдек, 
мусиқа илмининг билимдонларидан Нажмиддин Кавкабий Бухорий ижоди илмий дав-
раларда катта қизиқиш уйғотади. Унинг “Мусиқа ҳақида рисола”си устоз анъаналарини 
Самарқанд ва бошқа шаҳарларда давом эттирган шогирди (Хожи Муҳаммад, мавлоно Ризо 
Самарқандий) учун мусиқали поэтик қўлланма бўлган эди. ХVII асрнинг сарой мусиқачи 
ва назариётчиси Дарвешали Чанги эди. Унинг рисоласи мусиқага оид фикрларга бойлиги 
билан аҳамиятлидир. Муаллиф бошқалардан фарқли ҳолда фақатгина мусиқа назарияси 
асосларини баён қилиб қолмай, балки ўз асарининг катта қисмини турли даврларда яшаб 
ижод этган бир қатор мусиқачилар фаолияти, шунингдек, саройда мавжуд бўлган мусиқа 
асбоблари тавсифига ҳам бағишлайди.

Кейинчалик мусиқий-назарий рисолалар билан бир қаторда баёзлар ҳам вужудга кела-
ди. Улар муайян куйлар номи кўрсатилган қўшиқлар матнидан иборат тўплам эди. ХVII 
асрда Бухоро хонининг меҳмони бўлган рус савдогари Пазухин “Тушлик пайтларида 
мусиқачилар китобга қараб куй чалиб, овоз билан ашула айтар эдилар” деб ҳикоя қилади. 
[2.9.45-49]

Келиб чиқиши қадимий бўлган ҳамда халқ санъатининг ҳар хил элементлари билан 
бойиган оғзаки профессионал мусиқа жанри - мақомлар ҳам халқ ижоди асосида узил-
кесил тиниқлашди ва Бухоро Шашмақоми ХVIII асрда шаклланди. 

Оғир турмуш тарзини кечиришига қарамай меҳнаткаш халқ ижоди давом этди, мусиқа 
ижоди ва ижрочилиги жанрлари бойиб, чолғу асбоблари такомиллашди. Халқ қўшиқчилигида 
ҳам чолғу ижодининг хилма-хил турлари ўзбек халқ театрларида қўлланиладиган бўлди. 
Халқ қизиқчилиги, аскиячилик ва қўғирчоқ ўйини, дорбозлик санъати кенг тарқалди. 
Санъаткорлар халқ сайиллари ва оммавий тантаналарда ўз санъатларини намойиш қилди. 
Баъзан қўшиқлар ҳажвий тавсиф касб этарди. Феодал зулми оғирликлари халқни уларга 
қарши курашга чорлаб, бу ижтимоий нарозилик ҳодисаси қўшиқларида ақс этарди. 

Мусиқага доир ХV-ХVII асрларда ёзилган рисолаларда куй ва ашула шаклларини ярати-
лиши ва уларнинг ижодкори ҳақида кўплаб материаллар мавжуд. Бу эса ХIV асрдан бош-
лаб мақом йўлларининг ривожланишида ҳал этувчи рол ўйнаган бастакор анъанасининг 
янада кучайганидан, ХV-ХVII асрларда эса бу анъана давом этибгина қолмай, бастакорда 
янги ижодий услублар ва воситалар топилиб борганидан далолат беради. 

Кўриниб турибдики, халқ куй ва қўшиқларини ёзиб олиш билан бир қаторда уларни 
қайта ишлаш хор ва оркестр жамоаларига мослаш ишлари ҳам бошланади. 1922 йилда 
В.А.Успенский ва Н.Н.Мироновларнинг биринчи симфоник қайта ишлаган партитуралари 
тингланди. «Шарқ мусиқа кечалари» консертларида Мироновнинг «Туркистон» ва Успен-
скийнинг «Латифа», «Зар кокул» халқ қўшиқларини қайта ишлаб оркестрга мослаганлари 
тингловчилар диққатини ўзига жалб этди. 

Миллий мусиқа меросини ёзиб олиш ва қайта ишлашга доир ишлар 1919 йил дека-
брида Туркистон республикаси маориф Халқ Комиссарлиги Санъат бўлими қошида Ба-
диий-этнографик комиссия ташкил этилди. Комиссиянинг дастлабки вазифаларидан бири 
ҳисобланган мусиқа фольклорини ёзиб олиш ишнинг бошқа барча турларини ҳам ўзига 
қаратди, натижада комиссия бир бутун “Мусиқали-этнографик комиссия” деб атала бош-
ланди. Ғ.Зафарий, Н. Миронов, В. Успенский комиссия аъзолари эди. 

Успенский билан бир қаторда ўзбек халқ куйларини гармониялашда бошқа мусиқачилар 
ҳам ўз кучларини синаб кўрдилар. 20-йилларнинг охирига келиб Ўзбекистонда Н.Н.Миронов 
раҳбарлигидаги Самарқанд ўзбек Мусиқа ва Хореография институти (Илмузхоруз) фолъ-
клоршунослик ишларининг ташкилий марказига айланди.

